
YÜGA NGÜ 17

1.  Ne ene mere teyi te’wu ye komoko ka kaji ka Seth tono da za te’wu de’wu ye wuruse ka kaji ka Caina?
-A’bi wu kpara che kpo da je ngu ka me.
-A’bi wu kpara tono da fe bu ngu ka Satana.

2.  Me Mala ga nina aromu de’wu kpara bu tika wure 120, Te’wu che fi bu kpo tika afa’nga Me, Me ina mere ne?
-Me ina alugu ngu fu’wa de kpi.

3.  Me eromu ta de’wu kpara bayi?
-Me de nzila guru ngbu ta eromu de’wu kpara gbu nzö wu.

4.  Me de nzila guru ngbu ta emala ne fu’wu kpara?
-Wu je ngu ka Me bete wu ya je ngu ka Satana de.
-De’wu fa’nga kaji ka Me bete wu ya fanga kaji ka’wu de.

5.  Wu kpara gbuwu sikpi ka Noah ta bayi?
-Wu ta de’wu kpara ka kü de moguma.
-Wu ta de siti wu kpara de gu te’wu.
-Wu le ta tika a fa’nga kaji ka me de.
-Wu le ta bu tika a fa’nga kaji ka’wu.

6.  Me chika ta siti ngu ka wu kpara?
-Woyi, me chika ta siti ngu ka wu kpara buru.

7.  Angi ko’tu sita de siti ngu ka wu kpara, me fi ta tika amere ne di?
-Me fi tika a muru wu kpara fu ko’tu buru.

8.  Me fi tika akuwa Noah tika ne?
-Noah wu ga wu bi ni gbu siti ngu.
-Noah wu ga ni mere siti ngu eyi fu me.

-Noah wu ga Me elugu wu siti ngu buru de kpi.
-Noah wu ga bu me kpikpiyi ti tika akuwa no.
-Noah wu kpo go me ina atima muru kukuwa tika akuwa ni ka siti ngu ka’ni.

9.  Me mala ta kpeke ngu fu Noah da mere ne?
-Me mala ta reke fuluka.

10.  Me le ta de Noah reke fuluka la gbu kaji kayi?
-Bala de.

11.  Me ile ta de Noah reke fuluka la bayi?
-Bu baka e te me mala fefena.

12.  Me ile ta de Noah reke fuluka fe?
-Bu borombo.

13.  Me mala ta kpeke ngu de Noah a mingiti ngbu fuluka la fe?
-Bu borombo.

14.  Baka te kpara fu ko’tu te chika agü la ma, Noah fi kpekpeke ta ga ne?
-Noah fi kpekpeke ga me ina tima mere agü.
15.  Noah mere ta ne gbu sikpi te’ngu ngbu ereke fuluka la?
-Noah ngbu emala fu’wu kpara de’wu fe ngu ka me.
-Me mala fu Noah ga ni na a tima mere siti a gu te’na a muru wu kpara buru fu ko’tu te’wu je ngu ka’ni ta de.

-Ta me ti tika a iri gbu ngu te’ngu mala ga m’na amere?
-Ta me ti tika a iri de.

-Me emere wue buru te’ngu mala ga nina mere?
-Woyi.

-Ana yuga fu yi sene:

-Gbu sikpi borombo, ingamu kuru sila kamu.

-Mu kere sisiti de inga mu la.

-Fu mu amala fa inga mula ga mu na mere siti ngu de’ngu.

-Futanga löra, fu ta mu a iri tika amere ngu te mu mala ga mu na mere fu inga mula.

-Fu tanga löra, fu ta mu a iri kpa ga inga mu la kuru sila kamu.

-Me mere e baka wu kpara bala de.
-Ta wu kpara iri, ta me ti tika a iri de.

-Me mala ta fu Adam ga ana kpi te’ngu zu ri ru la.

-Adam kpi ta eyi fu tanga te’ngu zu ri ra la?
-Woyi.

-Ta me iri tayi te’ngu te’ngu mala fu Adam la?
-Tata na iri ta de.

-Me mere ngu te’engu mala ga nina mere la ta de?
-A mere tayi.

-Me liki Adam aki Eva a sidi agbu yi ka Edene.
-Me baka wu kpara nda de.

-Ta me iri gbu ngu tengu mala ga nina mere de.

-Me ina mere ngu te’engu mala ga nina mere fi bu duwa.

-Ta me iri siti ngu de.
-Ta me iri da mere siti ngu fu siti ngu de.

-Me elugu wu siti ngu buru de kpi.
-Me chi’nga de’wu kpara fe ngu ka ni.

-Gbu wu sikpi ka Noah, me chi’nga wu kpara de’wu re fe tika de’wu je ngu ka’ni?

-Wu re 120.

-Te me ngbu ta da chi’nga wu kpara de’wu je ngu la, kekere kakana la lugu teyi ta kpa sidi?
-Bala de.

-Te me ngbu ta chi’nga wu kpara de’wu za ngu ka ni kpekpeke la, kekere kakana de siti ngu ka wu kpara nu kpa tikpi.

-Ma kere ka me de siti ngu enu kayi kpa tikpi.
-Ma kere ka me se siti enu kpa tikpi zo ti me ina mere siti ngu fu wu kpara.

-Me mala ta ne fu Noah te’engu nja ta da reke fuluka la?

Ni Tanga La Gina Ngu 7:1-4

1-Fu me a mala fu Noah, “Mu ri agbu fuluka la, de mu bete wu kpara kamu ka kiti buru, angi ma maka mu me mu de zuka kpara 
ezingba wu kpara ne buru.

2-Muza de mu nguwa wu zuka nu Lorozi, wu nu la di de kiriwu, bete mu za busu gbu nguwa wu siti nu, nu bete kiriyi.
3-bete mu za kpa nguwa wu lü lorozi, komoko de wuruse tika a banda nguwa wu la fu ko’tu nde.
4-Futanga sikpi lorozi atono chichine, ma na tima mere a gö fu ko’tu de wu kikpi 40 de biti buru, mama muru wue tima reke fu 

ko’tu ne buru.”

-Te Noah nza da reke fuluka la, me du mala fefena ga ne?

-Me mala fefena da za wu kpara ka kiti kayi duri agbu fuluka la.

-Me mala kpa de Noah za nguwa wu nü buru da ri de’wu agbu fuluka.

-Sikpi koroyi fu me tika da muru wu kpara.
-Me enu amuru wu kpara tika ne?

-Wu kpara fi kpekpeke ga a’ni de wu kpara te mere siti ngu de.

-Wu kpara wu kpekpeke ga wu siti ngu na’ni la ti tika akoro fu’ni de kpi de.

-Wu kpara fi ta kpekpeke ga me kpikpiyi ti tika a kuwa ni meyi de.

-Wu kpara fi kpekpeke ga me mala ga nina tima muru kukuwa de.

-Me chi’nga wu kpara de wu re 120 de’wu fu te’wu da fa’nga kaji ka’wu de’wu koro funi.

-Wu kpara ngbu ile ta bu a fa’nga kaji kawu.

-Me chi’nga wu de wu re 120.
-Me ti tika chi’nga wu ta niyi de.

-Sikpi koroyi fu me tika a lugu siti ngu ka’wu la.

-Inetikine, me kayi bu bala.

-Me chi’nga wu kpara de’wu fu te’mu gbu kaji ka’wu de’wu fa’nga ni.

-Sikpi borombo, me ti tika a chi’nga wu kpara de.

-Sikpi borombo, me ina lugu siti ngu ka’wu kpara.

Ni Tanga La Gina Ngu 7:7-11

7-Noah de’wu diyi bete warayi de wara wu di’wu ri agbu fuluka la tika a kpe ngü ka agö la.
8-bobusu ka zuka wu nu bete siti wu, ka wu lü bete nda gara wue ti ndoro fu ko’tu buru,
9-komoko bete wuruse, koro kpaka Noah fu a ri agbu fuluka la baka ngu ti me mala fu Noah.
10-Futanga Wu sikpi lorozi la fu mere agö atono ali fu ko’tu.
11-Gbu wure boo ka Noah fu ko’tu ne, gbu sikpi 17 ka e’bobosu fe - gbu sikpi la wu mingiti ka biri ka kpi oü tei mbömbo,

-Noah de wu kpara kayi ka kiti ri agbu fuluka la bayi?
-Te biri mingiti la.

-Nü la ri gbu fulika la bayi?
-Te biri mingiti la.

-Da ta bu biri mingiti ka kukuwa.
-Da ta bu biri mingiti tika a kpe malugu ngu ka Me.

-Me kuwa Noah ta angi a ta mbi?
-Bala de.

-Me kuwa Noah ta angi a wu ta kpekpeke ga wu siti ngu kani ti bu de kpi.

-Me kuwa Noah ta angi a wu ta kpekpeke ga bu me ti tika a kuwa ni meye.
-Me kuwa Noah ta angi a wu ta kpekpeke ga me ina tima muru kukuwa.

-Ne’ene mere tayi te Noah de wu kpara ka kiti kayi bete wu nü la ri buru agbu fuluka la?

Ni Tanga La Gina Ngu 7:16b

16b-Fu Me a nii [Noah] kpa sambu.

-Futanga te Noah de wu kpara ka kiti kayi de wu nü la ri agbu fuluka, me du mere ne?

-Me nii mingiti.
-Me nii mingiti ta tika ne?

-Tika uwu te wu di kpa sambu wu na di mbi.
-Tika uwu te wu di kpa tano ti tika ari de, bu kpi.

-Te’wu kpara te’wu di ta kpa tano kü ta gba, Noah ti ta tika a oü mingiti?
-Ati de.

-Tika ne?

-Angi me nii mingiti meyi.

-Te me liki wu Adam aki Eva asiti ta agbu yi ka Edene la, wu ti ta tika adu?

-Wu ti ta de.
-Tika ne?

-Angi me ni’wu ta kpa tano yi ka Edene, a ü malaika bee mere mokuruma ti chi ta wa e mingiti.

-Kpara ti tika a kep ma lugu ngu ka Me?
-Kpara ti de.

-Te me ile a lugu siti ngu ka wu kpara, kpara te’na kpe ma.

-Futanga te me nii mingiti ka fuluka la, a tima agö.

Ni Tanga La Gina Ngu 7:17-20

17-Te wu sikpi 40, agö ngbu li fu ko’tu, fu ngu a tono a si, fu ngu la a e fulika la tikpi.
18-Fu ngu a e teyi si fu ko’tu, fu fuluka la angbu kayi fu ko’tu.
19-Fu ngu a si fasu fu ko’tu, zo wu mere wu da i sa kpi buru ngbu isa ngu la.
20-Fu ngu a e teyi a si fu wu da la bako lö wu kpara 20.

-Me mere tika fu ngu a si teyi fu ko’tu bala bayi?
-Te niga gina, Me ye zimgba wu ngu.

-Me che bete wu ngu la fu ko’tu, fu a ö gara wu ngu kpa tikpi.

-Tika a mere de ngu si fu ko’tu, me mere tika de ngu te di tikpi la a li teyi buru kutu.

-Wu kpara chika agö gugu ta enyi?
-Wu chika ta de.

-Baka te wu kpara chika agö gugu ta la de, me mere de agö li teyi fu ko’tu de wu sikpi 40.
-Ko’tu buru si de ngu.

-Amgbe wu da de cugburu wu ru buru si de ngu.
-Me ti tika amere wu e buru.
-E te me ti tika amere de ma.

-Me kpikpiyi de wezi buru.
-Ne’ene mere teyi fu wu kpara te’wu di itano fuluka la?

Ni Tanga La Gina Ngu 7:21-23

21-Wu e buru te ndoro fu ko’tu kpi wu lu, wu nu ka kiti, nda gu, wue buru te’wu di ta fu ko’tu, bete wu kpara buru.

22-wu e fu ko’tu ta ti wo kpi buru.
23-wu e fu ko’tu me kino wu baka de a kindo buru; wu kpara de wu nu bete wue te’wu ndoro fu ko’tu bete wu lü gbu wege kpi 

buru.  Bu Noah bete uwu te’wu di ta de Noah.

-Ne’ene mere teyi fu wu nu te’wu de ta eta’no fuluka la?
-Wu kpi buru.

-Ne’ene mere teyi fu wu kpara te’wu de ta eta’no fuluka la?
-wu kpi buru.
-A’bi wu kpara inetikine fi ga a’ni de’wu kpara ka mamere siti ngu de.

-A’bi wu kpara inetikine fi ga siti ngu ka’ni ti de kpi de.
-A’bi wu kpara inetikine ije bu ngu ka Satana ba’nda Me de.

-A’bi wu kpara inetikine ile ngu ka’wu ka mamere siti ngu fa su.

-Mu baka a’bi wu kpara ne, ama mu baka Noah?

-Kpara ti kuwa itano fuluka la ladu?
-Kpara ma.

-Me mala ga wu kpara de’wu di itano fuluka la wu na kpi buru.

-Me imere fi bu e te engu mala ga nina mere.

-Me mere ta ne futanga tewu kpara te’wu di itano fuluka la kpi buru?

Ni Tanga La Gina Ngu 8:1-4 & 14-19

1-Me fi nga Noah de’wu nü ka gu bete wu nda kiti te’wu di ta gbu fuluka la, fu engu atima mere wege fu ko’tu, fu wu ngu a nzuru.
2-Chichine wu nii mingiti ka biri ka kpi fu agö a ru da li fu ko’tu.

3-Fu wu ngu a nzuru kere fu ko’tu.  Gbu odu wu sikpi 150, wu ngu nzuru tayi buru.
4-Gbu sikpi 17 agbu fe roronzi, fuluka la du ru fu da ka Ararat.
14-Gbu wu sikpi 27 ka e’bobosu fe, ngu nzuru tayi buru fu ko’tu.
15-Fu me a mala fu Noah,
16-“mu koro itano agbu fuluka la, de mu de waramu bete wu dimu de’wu wara wu.
17-Mu koro de’wu e’ buru te mu ri de’wu gbu fuluka la - wu lü, wu nü, bete gara wu e te wu ndoro fu tö la - tika de wu koro bi wu

ye de wu si ko’tu ne kpa”
18-Fu Noah a koro kpa tano, de wu diyi bete warayi de wara wu diyi.
19-Wu nü buru bete gara wu e te wu ndoro fu tö de’wu lü buru - wu e te’wu ndoro fu ko’tu buru - koro itano gbu fuluka la, biri 

futanga kiriyi.

-Me fi nga Noah te’wu kpara ka kiti kayi agbu fuluka.

-Fu me aru agö la, fu engu atima wege tika anzuru ngu fu ko’tu a sidi.

-Gara wu kpara ifi ga wu demono me wu de wezi tika atima ama aru wege.

-De la wu.

-Bu me kpikpiyi reke wege de agö meyi.
-Bu me meyi de miri ka wege bete agö.

-Me banda Noah de’wu kpara ka kiti kayi gbu fuluka la meyi.

-Me banda wu nü la buru meyi kpa.

-Kpara ladu te kpi agbu fuluka la?
-Kpara ma.

-Me mala ga ni na akuwa Noah de’wu kpara ka kiti kayi.
-Me imere fi bu e tengu mala ga ni na mere.

-Noah mere ta ne te’ngu ri koro agbu fuluka la?

Ni Tanga La Gina Ngu 8:20-22

20-Fu Noah a reke su fu me fu engu aza bete wu zuka wu nu de’wu lü buru, fu engu a churuwu nü de’wu lü la fu me.
21-Me je zuka se wu nü de wu lu te Noah ichiru la fu engu a mala mogumayi “ma ti tika fura a kina töne ka ngu ka wu kpara 

taniyi de.  Ta momoguma komoko tono da fi siti wu ngu a engu di la chukudayi ma ti tika a mere e bala de.  Ma ti kpa tika amuru wu e fu
ko’tu ne buru baka e ti me mere ne de.

22-Baka te ko’tu ina de, wu nguwa bete fe ka mazu wue kayi, su gugu bete su gaga, ra bete biti ti tika aru de.”

-Angi su reke ta ekote Noah angi me kuwa ni, Noah du churu wu nü te Noah churu la tika ne?

-Angi Noah le ngu ka Me kpekpeke.

-Angi Noaha fu teyi da ga’nga kaji kayi fu engu a fa’nga kaji ka me.

-Ngute wu nü te Noah muru fu me la ti tika azuru sit ngu kakana?
-Ati de.

-Ngute la yuga fu Noah ga ma lugu ngu ka me fu wu kpara de kpi fi bedi.

-Me mala ta ne fu Noah futanga ma churu wu e te Noah churu la?

Ni Tanga La Gina Ngu 9:1-3

1-Fu me a ö ko kpayi fu Noah de’wu diyi fu engu a mala fu wu, “yi ngbu mbi fu yi a bi wu jeji tika a si ko’tu ne.
2-Chu’ru kayi ti fu wu siti wu nu nda gu fu ko’tu ne bete wu lü gbu wege buru, fu wu e buru de’wu ndoro fu ko’tu ne, bete fu si 

agbu ngu buru; wu to wu gbu kpayi.
3-Wu e te’wu ndoro da ngbu fu ko’tu ne wuna di wuru kayi, baka e ti ma to fuyi wurune, ma toyi wu e buru fuyi.”

-Me e zuka kpayi fu Noah de’wu kpara ka kiti kayi.

-Me mere kpa Noah de wu kpara buru wu miri fu wu nü, bete wu si.

-Me to kpa fu Noah alama.

Ni Tanga La Gina Ngu 9:8 & 11-13

8-Fu me amala fu Noah bete wu diyi te wu di ta de’ngu:
11-“Ma ö yi kina kara diyi: ma ti tika a kolo ngbu ngbu ka wu kpara de ngu ta niyi de; gara ngu ti ina di siti ko’tu ta niyi ma.”
12-Fu me amala, “dene alama ka kina ti ma mere de mu bete wue buru te’wu di de mu, kina tiina fu wu kpara buru te wu na koro 

te gara:
13-Ma ö te’re kara yi tikpi, ana di de alama ka kina kara de ko’tu.”

-Me to alama diyi fu Noah bete wu kpara buru?
-Te’re.

-Alama ka te’re la yuga ne?
-Tere la yuga ga me ti tika a siti ko’tu taniyi de agö de.

-Me za ngu kayi la kpekpeke ga ni ti tika a siti ko’tu de agö
ta niyi de?
-Woyi.

-Ku gbu sikpi ka Noah zo dene, Me du siti ko’tu buru de ‘wu gbu gbu de agö de.

Ni Tanga La Gina Ngu 9:18-19

18-Wu di Noah te wu ri koro agbu fuluka la de wu Shem, Ham, bete Japheth.
19-Da ta dewu di Noah bata la, gbu wu wu kpara buru nda ko’tu ne koro sila.

-Wu di Noah te wu mewu dewu kundu wu kpara nda ko’tu ne buru ne ta de wu da?
-Shem, Ham, bete Japheth.

